
(ROEMERIA GIBRIDA) OʻSIMLIGINI OʻRGANISH VA TAHLIL QILISH 

 

Jumaboyeva Feruzabonu Ravshanbek qizi 

Fargʻona davlat universiteti, biologiya yoʻnalishi 3-kurs talabasi 

 

Roemeria gybrida koʻknorguldoshlar yaʼni Papaveracheae Juss oilasiga 

mansub oʻzida alkaloidlarni saqlovchi, hushmanzara  binafsha rang holida 

gullaydigan oʻsimlik. Ryomeriyani 31 dan ortiq turi topilgan, ularni 13 turiga nom 

berilgan, qolganlari tafsiflanish jarayonida, shundan 2 turi chuqur oʻrganilgan. 

1. Roemeria argemonoides     8. Roemeria procumbens  

2. Roemeria bivalvis 9. Roemeria refrecta 

3. Roemeria caria    10. Roemeria rhoeadiflora 

4. Roemeria gibrida 11. Roemeria schimperi 

5. Roemeria latiloba 12. Roemeria simplex 

6. Roemeria makrostigma 13. Roemeria vermiculata 

7. Roemeria pinnatifida 

Roemeria gybrida Roemeria lar turkumiga mansub bir yillik begona, efemer 

oʻt oʻsimlikdir. Oʻzbekchada duragay degan maʼnoni beradi. Uning lotincha nomini 

nemis botanigi Iogann Yakob Royemer (1763-1819) qoʻygan. Roemeria gybrida 

ning ilmiy nomlarini sinonimlari bilan ilmiy manbalarda turlicha nomlanadi. 

Masalan: 

1. Roemeria gybrida .dodecandra (Forssk) Maire. 

2. Roemeria dodecandra Forssk Stapf.  

3.Roemeria orientalis.Boiss. (sharq qizgʻaldogʻi) 

4. Chelidonium dodecandrum Forssk  

5.Clauceumintegrifolirium.A.D.Li.  

Roemeria gybrida (sharq qizgʻaldogʻi) koʻp oʻrganilgan, kam uchraydigan 

oʻziga xos tur hisoblanadi. Ryomeriyalarni barcha turlari Turkiyada koʻproq 

uchraydi. Bundan tashqari tabiiy sharoitda Oʻrta er dengizi mintaqalarida, Qrim, 

Kavkaz, Eron va Markaziy Osiyoning Janubiy hududlarida koʻp tarqalgan. 

Ryomeriya - binafsha gulli koʻknordan farq qiladi. Uning barglari odatda ikki karra 

patsimon, chuqur qirqilgan, tuklar bilan qoplangan. Sharq qizgʻaldogʻi tojibargi 

quyuq binafsha rangli, pastida dogʻi yoʻq, boʻyi 5-50 sm oraligʻida oʻzgarib 

turadigan oʻsimlik. Ildizi tik va turgʻun holda, oʻsadigan joyiga qarab, baʼzi toshloq 

joylarda ildizi tarvaqaylagan shaklda boʻladi. Kurtaklari 8-13mm uzunlikda, gullarini 

uzunligi 2-10sm, urugʻining uzunligi 1mm kulrang rangda buyrak shaklida boʻladi. 

Koʻsakchasi silindrsimon, toʻmtoq tuzilishli boʻladi.  

Dorivorlik xususiyatlari jihatidan juda qimmatli shifobaxsh xususiyatlarga ega, 

terapevtik maqsadlarda bu oʻsimlikning barglari va ildizlaridan foydalanish tavsiya 

etiladi. Bunday qimmatbaho shifobaxsh xususiyatlarning mavjudligi ushbu oʻsimlik 

tarkibida juda koʻp remeridin va protopin alkaloidlari, shuningdek boshqa foydali 

moddalar mavjudligi bilan izohlanadi. Halq tabobatida bu oʻsimlikning barglari va 

ildizlari, teri toshmalari, urolitiyozli yaralarda, furunkullar va karbunkullarda tavsiya 

qilinadi. Ryomeriya gibrida kuchsiz narkologik va baktereologik taʼsirga ega. 

Buyrak tosh kasalligida tosh tushiruvchi, diareya uchun immun quvvatlovchi va 

yalligʻlanishga qarshi vosita sifatida xalq tabobatida barglarining damlamasi 

qoʻllaniladi. Ryomeriya gibrida tarkibida 0,8 % atrofida alkaloid saqlaydi. Umuman 

olganda tarkibida 1-2 % alkaloid boʻlgan oʻsimliklar alkaloidlarga boy oʻsimlik 

hisoblanadi. 

